
Broj: S1 3 Iž 049528 24 Iž                                                                                                                 
Sarajevo, 08.10.2024. godine

Sud Bosne i Hercegovine u Sarajevu, u apelacionom vijeću sastavljenom od sudija Zvjezdane Antonović, kao predsjednika vijeća, Mirsade Džindo i Redžiba Begića, kao članova vijeća, odlučujući o žalbi Udruženja „Žena žrtva rata“ Sarajevo, izjavljenoj protiv zaključka Centralne izborne komisije Bosne i Hercegovine, broj: 05-1-07-5-2204-6/24 od 07.10.2024. godine, zbog kršenja Odredba člana 7.3 stav (1) tačka 7) Izbornog Zakona BiH, u nejavnoj sjednici, održanoj dana 08.10.2024. godine, donio je

R J E Š E N J E

Žalba se  odbija.
 O b r a z l o ž e n j e


Zaključkom Centralne izborne komisije Bosne i Hercegovine broj i datum navedeni u uvodu, obustavljen je postupak pokrenut po službenoj dužnosti protiv političke stranke Savez nezavinskih socijaldemokrata - SNSD - Milorad Dodik i Miroslava Kraljevića kandidata navedene političke stranke, radi kršenja odredbe člana 7.3 stav (1) tačka 7) Izbornog zakona Bosne i Hercegovine.

Protiv ove odluke žalitelj je blagovremeno izjavio žalbu i to  zbog pogrešno i nepotpuno utvrđenog činjeničnog stanja i pogrešne primjene Zakona. Navodi da je CIK BiH podnesak Udruženja cijenio kao inicijativu, smatrajući da ne posjeduje aktivnu legitimaciju u postupku, te da samo navođenje pojedinih činjenica ne upuštajući se u meritum stvari predstavlja pogrešno i nepotpuno utvrđeno činjenično stanje i pogrešnu primjenu odredbi Zakona, te predlaže da se žalba u cijelosti uvaži.
U odgovoru na žalbu Centralna izborna komisija Bosne i Hercegovine (u daljem tekstu CIK BiH) je predložila da se žalba odbije kao neosnovana.  
Žalba nije osnovana.

Iz stanja spisa proizlazi da je Centralna izborna komisija Bosne i Hercegovine je dana 16.09.2024. godine putem e-maila zaprimila podnesak Udruženja „Žena žrtva rata" Sarajevo, koji se odnosi na kršenje odredbe člana 7.3 stav (I) tačka 7. Izbornog zakona Bosne i Hercegovine (“Službeni glasnik BiH”, br. 23/01,7/02, 9/02, 20/02, 25/02, 4/04, 20/04, 25/05, 52/05, 65/05, 77/05, 11/06, 24/06, 32/07, 33/08, 37/08, 32/10, 18/13, 7/14, 31/16, 41/20, 38/22, 51/22, 67/22 i 24/24). U podnesku je navedeno da je na facebook stranici Opštinskog odbora SNSD Vlasenica dana 16.09.2024.godine objavljen video aktuelnog načelnika Opštine Vlasenica i kandidata za načelnika Opštine Vlasenica ispred političke stranke Savez nezavisnih socijaldemokrata-SNSD-Milorad Dodik. Nadalje se navodi daje kandidat Miroslav Kraljević zloupotrijebio svoj „ratni put" prema glasačima.
Centralna izborna komisija Bosne i Hercegovine je, imajući u vidu odredbu člana 6.2 stav (1) Izbornog zakona Bosne i Hercegovine, u postupku ispitivanja formalno pravne strane podneska utvrdila daje isti dopušten, ali daje podnesen od neovlaštenog lica iz kojih razloga je u smislu člana 6.2 stav (2) i (3) Izbornog zakona Bosne i Hercegovine predmetni podnesak cijenila kao inicijativu za pokretanje postupka i postupak vodila po službenoj dužnosti.
Postupajući po navedenoj inicijativi, Centralna izborna komisija Bosne i Hercegovine je nakon prijema, u skladu sa zakonskom procedurom, aktom broj: 05-1-07-5-2204-2/24 od 20.09.2024. godine inicijativu dostavila političkoj stranci Savez nezavisnih socijaldemokrata-SNSD-Milorad Dodik na izjašnjenje, a posebno da se izjasni kandidat Miroslav Kraljević u roku od 24 sata od prijema akta.
Cijeneći navode žalitelja kojim ukazuje na pogrešno i nepotpuno utvrđeno činjenično stanje, ovo vijeće ukazuje da su  isti  paušalni, a i neosnovani, jer iz stanja spisa proizilazi  da je upravo  suprotno Cik BiH preduzeo  sve potrebne radnje kako  bi  utvrdio sve pravno  relevantne činjenice i donio pravilnu  i  zakonitu  odluku. 
Odredbom člana 1.1 a tačka 26) Izbornog zakona Bosne i Hercegovine ("Službeni glasnik BiH”, br. 23/01. 7/02, 9/02. 20/02, 25/02. 4/04, 20/04, 25/05, 52/05, 65/05, 77/05. 11/06. 24/06. 32/07, 33/08, 37/08, 32/10. 18/13, 7/14, 31/16, 41/20, 38/22, 51/22, 67/22 i 24/24) (u daljem tekstu: Izborni zakon BiH) propisana je definicija govora mržnje prema kojoj "Govor mržnje" predstavlja svaki oblik javnog izražavanja ili govora koji izaziva ili potiče mržnju, diskriminaciju ili nasilje protiv bilo koje osobe ili grupe osoba, na osnovu rase, boje kože, nacionalnosti, spola ili vjere, etničkog porijekla ili bilo koje druge lične karakteristike ili orijentacije koja podstiče na diskriminaciju, neprijateljstvo i nasilje.
Odredbom člana 7.3 stav (I) tačka 7. Izbornog zakona BiH propisano je da kandidatima i pristalicama političkih stranaka, listi nezavisnih kandidata, listi pripadnika nacionalnih manjina i koalicija, kao i nezavisnim kandidatima i njihovim pristalicama, te zaposlenima ili na drugi način angažiranim u izbornoj administraciji nije dozvoljeno koristiti se govorom mržnje, i/ili objaviti ili upotrijebiti slike, simbole, audio i video zapise, SMS poruke, internet komunikacije, društvene mreže i mobilne aplikacije ili druge materijale koji mogu tako djelovati.
Imajući u vidu naprijed citirane zakonske odredbe, uvidom u kompletan spis predmeta, te cijeneći izjašnjenja političke stranke Savez nezavisnih socijaldemokrata-SNSD-Milorad Dodik, ovo vijeće zaključuje da je Centralna izborna komisija BiH u konkretnom slučaju pravilno utvrdila da nije bilo kršenje odredbe člana 7.3 stav (1) tačka 7. Izbornog zakona BiH od strane političke stranke Savez nezavisnih socijaldemokrata-SNSD-Milorad Dodik i Miroslava Kraljevića, kandidata navedene političke stranke. 
Naime, sporni video objavljen na facebook stranici SNSD Vlasenica pod naslovom „U teškim vremenima kada je bilo najteže, bio je uz svoj narod. Komadani Jurišnog odreda, predvodio je herojsku jedinicu koja se horda:a slobodu Republike Srpske, više puta ranjavan. .1 danas je sa svojim narodom, bori se za razvoj Vlasenice kroz saradnju sa institucijama Srpske. Zahvaljujući prijateljskim odnosima sa mnogim doktorima, on pomaže svom narodu. On je izabran za najvažniju investiciju u Vlasenici, centru Igrališta. Sadašnji i budući načelnik Miroslav Kraljević i tekstom .Jkdje moglo da nas nešto spriječi i zaustavi, moja komanda je bila za mnom. Mi smo bili specifični po tome, moja komanda „Za mnom, naprijed momci". Tadašnje rukovodstvo Republike Srpske i lokalne zajednice, išlo se ciljem da se sačuva srpski narod, srpski živalj, djeca nejač, upravo da se ne bi ponovilo ono što se desilo 1940-1941-1943, samo mojih osamnaest Kraljevića je pobijeno na kućnom pragu, jednostavno narod je bio prinuđen da se brani i na taj način su bile organizovane manje formacije, koje su kasnije prerasle u srpsku vojsku i tako je nastao jurišni odred, okupljanjem manjih formacija sa šire regije i ne samo Vlasenica, nego Birča i do Banja Luke sačinjen od mahom dohovoljaca, najkvalitetnijih momaka koji su došli iz jakih porodica, koje su bile orjentisane" ima elemente ratne tematike, koja je posebno osjetljiva tema imajući u vidu ratne događaje iz bliske prošlosti. S obzirom daje riječ o intervju za emisiju „Misija" koja je posvećena borcima Republike Srpske i njihovom ratnom putu u smislu citiranih odredbi Izbornog zakona BiH, sporni video u kojem govori navedeni kandidat nije govor mržnje, jer se u istom ne podstiče na nasilje, mržnju diskriminaciju ili nasilje protiv bilo koje osobe ili grupe osoba, na osnovu rase, boje kože, nacionalnosti, spola ili vjere, etničkog porijekla ili bilo koje druge lične karakteristike ili orijentacije koja podstiče na diskriminaciju, neprijateljstvo i nasilje. Emisija koja se emituje na programu Radiotelevizije Republike Srpske predstavlja informativni program o borcima Republike Srpske, njihovim porodicama, kao i važnim događajima iz rata. Emisija kao takva nije zabranjena, a sama činjenica daje za istu govorio i navedeni kandidat, njegov govor nije ocijenjen kao govor mržnje. Izborna kampanja predstavlja naročito osjetljiv segment izbornog perioda i kao takva je pod posebnim nadzorom, kako šire javnosti, tako i Centralne izborne komisije BiH. U tom smislu, Centralna izborna komisija BiH je i vodila predmetni postupak, ali nije dokazala da su prekršene odredbe člana 7.3 stav (1) tačka 7. Izbornog zakona BiH.
Iz svih izloženih razloga ovo vijeće je osporenu odluku, ocijenilo u potpunosti pravilnom i zakonitom, slijedom čega je žalbu, primjenom odredbe člana 81. stav 1. Zakona o upravnim sporovima Bosne i Hercegovine („Službeni glasnik BiH“ broj 19/02 do 74/10) valjalo odbiti.                                                                         

                           Zvjezdana Antonović 
Sud Bosne i Hercegovine, Sarajevo, ul. Kraljice Jelene br. 88

